ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2014 ԹՎԱԿԱՆԻ ՄԱՐՏԻ 27-Ի N 375-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ աշխատանքի և սոցիալական հարցերի նախարարություն
	06.04.2022

	
	N ՄՆ/ԺՍ-1-3/9170-2022 

	1. Նախագծի հավելվածի 1-ին կետի «6-րդ» թիվն առաջարկվում է փոխարինել «7-րդ» թվով: Նույն առաջարկության համատեքստում առաջարկվում է Նախագիծը լրացնել նոր կարգավորմամբ, որով փոփոխություն կկատարվի նաև Կառավարության 27.03.2014 N 375-Ն որոշման այլ կարգավորումներում ևս: Նշվածի համատեքստում մասնավորապես առաջարկվում է Կառավարության 27.03.2014 N 375-Ն որոշման N 1 հավելվածի 2-րդ կետի 1-ին ենթակետի և N 2 հավելվածի 8-րդ կետի «6-րդ» թիվը ևս փոխարինել «7-րդ» թվով,
	1.Ընդունվել է: 
Նախագծում կատարվել է համապատասխան փոփոխությունն:
Մեկ այլ նախագծով փոփոխված է ամբողջ տեքստում:

	2. Նախագծի հավելվածի 4-րդ կետի 12-րդ ենթակետի «փաթեթից» բառից առաջ առաջարկվում է լրացնել «առողջապահական» բառով: Այս առաջարկի մասով հարկ է նկատի ունենալ Կառավարության 27.12.2012 N 1691-Ն որոշման N 1 հավելվածի 7-րդ կամ 11-րդ կետերով սոցփաթեթի շահառուի սոցիալական փաթեթից օգտվելու իրավունքի ծագման կամ իրավունքի դադարեցման և Կառավարության 27.03.2014 N 375-Ն որոշման 2-րդ կետի 2-րդ ենթակետով` առողջապահական փաթեթի շրջանակներում շահառուների՝ պետության կողմից երաշխավորված անվճար և արտոնյալ պայմաններով բժշկական օգնությունից և սպասարկումից օգտվելու իրավունքի ծագման կամ իրավունքի դադարեցման տարբեր ամսաթվերը, ընթացակարգերն ու Նախագծի հավելվածով վարվող շտեմարանի վարման նպատակն ու դերակատարումը,
	2. Ընդունվել է: 
Նախագծում կատարվել է համապատասխան փոփոխություն: 


	3. Նախագծի հավելվածի 4-րդ կետի 13-րդ ենթակետի «շահառուի» բառն առաջարկվում է փոխարինել «աշխատողի» բառով,
	3. Ընդունվել է: 
Նախագծում կատարվել  է համապատասխան փոփոխություն:

	4. Նախագծի հավելվածի 5-րդ կետի «Շահառուների» բառն առաջարկվում է փոխարինել «Աշխատողների» բառով,
	4. Ընդունվել է: 
Նախագծում կատարվել է համապատասխան փոփոխություն

	5. Նախագծի հավելվածն առաջարկվում է լրացնել նոր կետով հետևյալ բովանդակությամբ.
«Սույն կարգի 4-րդ կետով նախատեսված և էլեկտրոնային շտեմարանում ներառված տվյալների ցանկացած փոփոխության դեպքում տվյալ պետական մարմնի (կազմակերպության) կողմից 10 աշխատանքային օրվա ընթացքում էլեկտրոնային շտեմարանում կատարվում է համապատասխան գրառում կամ ճշգրտում:»։
	5. Ընդունվել է:


	2. ՀՀ Ֆինանսների նախարարություն
	08.04.2022

	
	N 01/8-3/6094-2022

	Ուսումնասիրելով Ձեր 28.03.2022թ. № ԱԱ/19/6682-2022 գրությամբ ներկայացված «Հայաստանի Հանրապետության կառավարության 2014 թվականի մարտի 27-ի N 375-Ն որոշման մեջ փոփոխություն կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք, որ վերջինիս վերաբերյալ սկզբունքային դիտողություններ չունենք:
	Ընդունվել է ի գիտություն:

	Առաջարկվում է խմբագրել ՀՀ կառավարության 2014 թվականի մարտի 27-ի N 375-Ն որոշման 4-րդ կետի 1-ին և 2-րդ ենթակետերը՝ Նախագծով նախատեսվող 4-րդ հավելվածի նոր խմբագրությանը համապատասխան:
	Ընդունվել է: 
Նախագծում կատարվել է համապատասխան փոփոխություն:

	Նախագծի վերնագրում «փոփոխություն» բառը փոխարինել «փոփոխություններ» բառով, քանի որ Նախագծով առաջարկվում են 1-ից ավելի փոփոխություններ:
	Ընդունվել է: 
Նախագծում կատարվել է համապատասխան փոփոխություն:

	3. Արդարադատության նախարարություն
	06.05.2022

	
	N ՄՆ/ԺՍ-1-3/9170-2022 

	1.Հայաստանի Հանրապետության կառավարության 2014 թվականի մարտի 27-ի «Սոցիալական փաթեթի շահառուների, ինչպես նաև պետության կողմից երաշխավորված անվճար և արտոնյալ պայմաններով առողջության առաջնային պահպանման և նեղ մասնագիտական ծառայություններ իրականացնող կազմակերպությունների աշխատողների` պետության կողմից երաշխավորված անվճար և արտոնյալ պայմաններով բժշկական օգնության և սպասարկման կազմակերպման ու ֆինանսավորման կարգը, նրանց` պետության կողմից երաշխավորված անվճար և արտոնյալ բժշկական օգնության ու սպասարկման ծառայությունների փաթեթը, փաթեթի հասանելիության նպատակով էլեկտրոնային շտեմարանների ձևավորման ու վարման կարգը, ինչպես նաև Հայաստանի Հանրապետության առողջապահության նախարարության և ապահովագրության ծառայություններ մատուցող ընկերությունների միջև կնքվող պայմանագրի օրինակելի ձևը հաստատելու մասին» թիվ 375-Ն որոշման (այսուհետ՝ Որոշում) նախաբանը հղում չի պարունակում որևէ լիազորող նորմի:
Այս առումով, հարկ է նշել, որ ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
   Բացի այդ, «Նորմատիվ իրավական ակտերի մասին» օրենքի (այսուհետ՝ Օրենք) 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
Հետևաբար՝  անհրաժեշտ է խմբագրել Նախագիծը՝ Որոշման նախաբանում ներառելով համապատասխան լիազորող նորմեր: 
Միաժամանակ, հարկ է նշել նաև, որ «Նորմատիվ իրավական ակտերի մասին» օրենքի 46-րդ հոդվածի 1-ին մասի համաձայն` «Այն նորմատիվ ենթաօրենսդրական ակտերը, որոնք ընդունած մարմինները 2015 թվականի փոփոխություններով Սահմանադրության կամ համապատասխան մարմիններին կամ պաշտոնատար անձանց ենթաօրենսդրական նորմատիվ իրավական ակտ ընդունելու լիազորություն սահմանող օրենքների ուժի մեջ մտնելուց հետո այլևս իրավասու չեն ընդունելու ենթաօրենսդրական նորմատիվ իրավական ակտեր, շարունակում են գործել, սակայն արգելվում է դրանցում փոփոխություններ և լրացումներ կատարել: Սույն մասով նախատեսված ակտերի գործողությունը կարող է դադարեցնել այդ ակտերով սահմանված հարաբերությունները կարգավորելու իրավասություն ունեցող մարմինը:»

	Ընդունվել է ի գիտություն:
Սույն նախագիծը միացվում է շրջանառված և 17.02.2022թ վարչապետի աշխատակազմ ներկայացված «Հայաստանի Հանրապետության կառավարության 2014 թվականի մարտի 27-ի թիվ 375-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծին, որտեղ լիազորող նորմը լրացված է:

	2. Անդրադառնալով Նախագծի հիմնավորմանը՝ հարկ է նշել, որ Նորմատիվ իրավական ակտերի մասին» օրենքի 6-րդ հոդվածի 5-րդ մասի համաձայն՝ փորձաքննության ներկայացվող նորմատիվ իրավական ակտին կցվող հիմնավորման մեջ շարադրվում են կարգավորման ենթակա ոլորտի կամ խնդրի սահմանումը, առկա իրավիճակը (եթե կիրառելի է), կարգավորման նպատակները, ակնկալվող արդյունքը, ակտի նորմատիվ բնույթի հիմնավորվածությունը: 
Մինչդեռ, Նախագծին կից ներկայացված հիմնավորումից հնարավոր չէ լիարժեք գնահատել ներկայացված նախագծի արդյունավետությունը, քանի որ բացակայում են ընթացիկ իրավիճակի, խնդիրների, տվյալ բնագավառում իրականացվող քաղաքականության, կարգավորման նպատակի և ակնկալվող արդյունքի համապատասխան վերլուծությունները: 
Մասնավորապես, Նախագծին կից ներկայացված հիմնավորման մեջ որպես Նախագծի ընդունման անհրաժեշտության հիմք սահմանվում է, որ շահառու կողմերի հետ քննարկումներից հետո որոշվեց, որ նպատակահարմար է սոցիալական փաթեթի շահառուների շտեմարանը ձևավորել էլեկտրոնային առողջապահության համակարգում` հիմք ընդունելով Պետական եկամուտների կոմիտեի տվյալների բազան, ուստի անհրաժեշտ է մանրամասն հիմնավորել և վերլուծել Նախագծի ընդունման անհրաժեշտությունն ու նպատակահարմարությունը:
Այս առումով, Հայաստանի Հանրապետության սահմանադրական դատարանը, 2014 թվականի դեկտեմբերի 2-ի ՍԴՈ–1176 որոշմամբ անդրադառնալով օրենքների հիմնավորվածությանը, արձանագրել է. «(…) օրենսդրությունն ստատիկ երևույթ չէ, այն կարող է և պետք է ենթարկվի դինամիկ փոփոխության՝ մշտապես կատարելագործվելով տնտեսական զարգացմանը, տեղի ունեցող միջազգային ինտեգրման գործընթացներին, հասարակական հարաբերությունների վերափոխմանն ու մի շարք այլ գործոններին համահունչ։ (…) Միևնույն ժամանակ, սահմանադրական դատարանը կարևորում է օրենսդրական փոփոխությունների գործընթացի կայունությունն ու ներդաշնակությունը, օրենքների փոփոխման հիմնավորվածությունն ու օբյեկտիվ անհրաժեշտությունը, ինչը հնարավորություն է ընձեռում իրավունքի սուբյեկտին իր վարքագիծը համապատասխանեցնել փոփոխվող օրենսդրական նորմերին` թույլ չտալով իրավակիրառ մարմինների կողմից ցուցաբերված սուբյեկտիվիզմի դրսևորում և հայեցողության ընդլայնում։»:
Հետևաբար՝ Նախագիծն ունի նաև լրացուցիչ հիմնավորման կարիք:
	Ընդունվել է:

	3. Նախագծի 1-ին կետի 1-ին ենթակետով նախատեսվում է Որոշման 4-րդ կետի 1-ին և 2-րդ ենթակետերը ճանաչել ուժը կորցրած:
Այս առումով, հարկ  է նկատի ունենալ, որ Որոշման 4-րդ կետի 1-ին և 2-րդ ենթակետերով սահմանված դրույթներն արդեն իսկ կատարված են և հետևաբար ուժը կորցրած, հետևաբար նշված դրույթը խմբագրման կարիք ունի:
	Ընդունվել է:

	4. Նախագծով հաստատվող հավելվածի (այսուհետ՝ Հավելված) վերնագիրը չի համապատասխանում Որոշման 1-ին կետի 4-րդ ենթակետի դրույթներին, հետևաբար անհրաժեշտ է խմբագրել նաև Որոշման 1-ին կետի 4-րդ ենթակետը՝ այն համապատասխանեցնելով Հավելվածի վերնագրին:

	Ընդունվել է ի գիտություն:
17.02.2022թ վարչապետի աշխատակազմ ներկայացված «Հայաստանի Հանրապետության կառավարության 2014 թվականի մարտի 27-ի թիվ 375-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծով նշված ենթակետը ուժը կորցրած է ճանաչվում:

	5.Անհրաժեշտ է Հավելվածի 1-ին կետում «Հանրային ծառայության մասին» բառերից հետո հանել «Հայաստանի Հանրապետության» բառերը՝ հիմք ընդունելով «Նորմատիվ իրավական ակտերի մասին» օրենքի 18-րդ հոդվածի 3-րդ մասը, որի համաձայն՝ օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը:
	Ընդունվել է:

	6.  Հավելվածի 2-րդ կետով սահմանվում է, որ էլեկտրոնային շտեմարանում տվյալների մուտքագրման ժամանակին, ճշգրիտ և ամբողջական կատարման պատասխանատուն հանդիսանում է տվյալ պետական մարմնի (կազմակերպության) ղեկավարը:
Հավելվածի 6-րդ կետով սահմանվում է, որ գործատուն էլեկտրոնային տվյալների ճշմարտացիությունը, անհամապատասխանության դեպքում խմբագրում և էլեկտրոնային առողջապահության համակարգում հավաստում է տվյալների ճշմարտացիությունը, իսկ Հավելվածի 7-րդ կետի համաձայն՝ սույն կարգի 4-րդ կետով նախատեսված և էլեկտրոնային շտեմարանում ներառված տվյալների ցանկացած փոփոխության դեպքում տվյալ պետական մարմնի (կազմակերպության) կողմից 10 աշխատանքային օրվա ընթացքում էլեկտրոնային շտեմարանում կատարվում է համապատասխան գրառում կամ ճշգրտում:
Այս առումով, հարկ է նկատի ունենալ, որ Նախագծով սահմանված չեն համապատասխան մարմնի կամ կազմակերպության կողմից էլեկտրոնային առողջապահության համակարգ մուտք գործելու վերաբերյալ իրավակարգավորումներ, հետևաբար Նախագիծն այս մասով նույնպես վերանայման կարիք ունի:
առողջապահության համակարգում ստուգում է իր աշխատողների վերաբերյալ 
	Ընդունվել է ի գիտություն: 
Կետերը հանվել  են նախագծից:

	7. Անհրաժեշտ է Հավելվածի 4-րդ կետի 2-րդ ենթակետում հանել միջակետ կետադրական նշանը:

	Ընդունվել է:

	8. Հավելվածի 8-րդ կետում անհրաժեշտ է հստակեցնել «համապատասխան ժամկետը լրանալու» արտահայտությունը՝ հստակ նշելով, թե ինչ ժամկետում է աշխատողին տրվելու շահառուի կարգավիճակ:
	Ընդունվել է:

	4. Պետական եկամուտների կոմիտե
	22.04.2022

	
	N 03/3-3/27945-2022

	Պետական եկամուտների կոմիտեն քննարկել է «Հայաստանի Հանրապետության կառավարության 2014 թվականի մարտի 27-ի N375-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը, ինչի վերաբերյալ հայտնում ենք, որ առաջարկություններ չկան։

	Ընդունվել է ի գիտություն:

	5. «Էլեկտրոնային կառավարման, ենթակառուցվածքների ներդրման գրասենյակ» ՓԲԸ
	22.04.2022

	
	N 2512

	Որոշման նախագծի քննարկման նպատակով ս․թ․ ապրիլի 21-ին ՀՀ առողջապահության նախարարությունում տեղի է ունեցել հանդիպում Ձեր գերատեսչության, Պետական եկամուտների կոմիտեի և «ԷԿԵՆԳ» ՓԲԸ ներկայացուցիչների մասնակցությամբ: Քննարկման ընթացքում պարզ է դարձել, որ սոցիալական փաթեթի շահառուների վերաբերյալ տվյալների գերակշիռ մասն առկա է ՊԵԿ տեղեկատվական համակարգերում, իսկ շահառուների վերաբերյալ տվյալները հավաքագրվում են գործատուի կողմից լրացման միջոցով։  Հաշվի առնելով այս հանգամանքը՝ որոշում կայացվեց, որ շահառու լինելու կարգավիճակի վերաբերյալ նշում կատարելու հնարավորությունը նույնպես անհրաժեշտ է ապահովել Պետական եկամուտների կոմիտեի տեղեկատվական համակարգում: Նախատեսվում է, որ սոցիալական շահառուների վերաբերյալ անհրաժեշտ տվյալները կփոխանցվեն «Արմեդ» առողջապահական էլեկտրոնային համակարգ՝ հետագա հաշվառման նպատակով: 
Հաշվի առնելով վերոգրյալը՝ նախագիծն անհրաժեշտ է համատեղ վերախմբագրել՝ հանդիպման ընթացքում ձեռք բերված պայմանավորվածությունները նոր խմբագրության մեջ արտացոլելու համար: 
	Ընդունվել է ի գիտություն:

